
				এই পাতাটির মুদ্রণ সংশোধন করা প্রয়োজন। 
Vis-es
পরলোকগমন করি, তাহা হইলে, “আপনি আমার কিরূপ সমাধি-মন্দির নিৰ্ম্মাণ করিৰেন ?” সম্রাটু সাম্রাজ্ঞীর এই বাক্যে ব্যথিত চিত্তে কহিলেন, “প্রিয়তমে, সত্য সত্যই যদি বিধাতা তোমাকে আমার হৃদয় হইতে কাড়িয়া লয়েন, তাহা হইলে, আমি তোমার সমাধির উপর এমন এক সৌধ নিৰ্ম্মাণ করিব, যাহাতে তোমার ও আমার প্রেমের স্মৃতি চিরদিন জগতের বুকে অমর হইয়া থাকিবে ।” বিধাতার আশ্চৰ্য্য বিধানে সাম্রাজ্ঞী অৰ্জ্জমন্দ বানু বেগম। ১৬৩১ খ্ৰীঃ অব্দে একটী কন্যা প্রসব করিয়াই দুই ঘণ্টা পরে চিরদিনের জন্য নশ্বর পৃথিবী হইতে বিদায় গ্ৰহণ করেন। কথিত আছে যে মমতাজ গর্ভ মধ্যেই গর্ভস্থ শিশুর ক্ৰন্দন-ধ্বনি শ্রবণ করিয়াছিলেন। মমতাজ মৃত্যু সময়েও তাঁহার স্বামীকে পূর্ব-প্রতিশ্রুতি স্মরণ করাইয়া দিতে বিস্মৃত হন নাই । শাহজাহঁ। মমতাজকে প্ৰাণাপেক্ষাও অধিক ভাল বাসিতেন,—তিনি মহিষীর মৃত্যুতে একেবারে উন্মত্ত প্ৰায় হইয়া উঠিয়াছিলেন। শাহজাহঁ স্বীয় প্ৰতিজ্ঞা-রক্ষণে বিন্দুমাত্রও পশ্চাৎপদ হইলেন না। মমতাজের মৃত্যুর কিছুকাল পরেই তিনি এই জগদ্বিখ্যাত তাজমহল নিৰ্ম্মাণ করাইতে আরম্ভ করেন। মমতাজের মৃত্যুর পরে, শাহজাহী প্ৰায় ৩৫ পয়ত্ৰিশ বৎসর কাল জীবিত ছিলেন।--তঁাহার চরিত্রের বিশেষ বিশেষত্ব এই যে, মমতাজের মৃত্যুর পর তিনি আর দার-পরিগ্রহ করেন নাই। ১৬৩১ খ্ৰীষ্টাব্দে তাজের নিৰ্ম্মাণ কাৰ্য আরম্ভ হইয়া, আবিংশতি বৎসর ধরিয়া বিংশতি সহস্ৰ শিল্পী ও মিস্ত্রীর সাহায্যে শেষ হয়। ইহার নিৰ্ম্মাণ কাৰ্যে আনুমানিক ৪,১১,৪৮,৪২৬ টাকা ব্যয় হইয়াছিল। তাজ নিৰ্ম্মাণের সময়, অন্যান্য রাজা-মহারাজাৱাও নানাবিধ বহুমূল্য উপকরণ-দ্বারা
শ্বেত মৰ্ম্মর প্রস্তর সরবরাহ করিয়া বিশেষরূপে সম্রাটের সহায়তা করিয়াছিলেন। ইহার নিৰ্ম্মাণের জন্য ওড়িষ্যা, *ाबाद, ह्रौिं यङ्डि ভারতের নানা দেশ ও তুরস্ক, পারস্য প্রভৃতি ভারতের বহির্দেশ হইতেও বহুবিধ উপকরণ, শিল্পী ও স্থপতি আনীত হইয়াছিল। ইহাদের বেতন সাধারণতঃ একশত হইতে পঞ্চশত মুদ্রা নির্দিষ্ট ছিল। " " .

